
বিশেষ ভক্তি সহকারে তঁহার সৎকার করিলেন। অতিথি সে রাত্রি সেই স্থানেই রহিলেন। উভয়ের কৃষ্ণকথাপ্রসঙ্গে পরমসুখে রাত্রি অতিবাহিত হইল। প্ৰভাতে গমনোন্তত হইয়া সন্ন্যাসী বলিলেন, “পণ্ডিত, তোমার নিকট আমার এক ভিক্ষা আছে।” পণ্ডিত বলিলেন, “আপনার যাহা ইচ্ছা, অসঙ্কোচে বলিতে পারেন।” সন্ন্যাসী বলিলেন, “আমি তীৰ্থপৰ্য্যটনে গমন করিতেছি, একটি ব্ৰাহ্মণবালকের প্রয়োজন, তোমার এই জ্যেষ্ঠপুত্রটিকে কিছুদিনের মত আমাকে দাও, আমি উহাকে প্ৰাণাধিক স্নেহ করিব এবং নানান্তীর্থ দর্শন করাইব।” সন্ন্যাসীর প্রার্থনা শ্ৰবণ করিয়া মুকুন্দপণ্ডিতের মন্তকে বজ্ৰাঘাত বােধ হইল। তিনি মনে মনে ভাবিতে লাগিলেন, সন্ন্যাসী আমার প্ৰাণ ভিক্ষা করিতেছেন। আমি প্ৰাণকে বিদায় দিয়া কিরূপে দেহধারণ করিব ? সন্ন্যাসীর প্রার্থনা অগ্ৰাহা করিলেও আমার সর্বনাশ ঘটবে। বিষম ধৰ্ম্মসঙ্কটে পতন হইল। ভাবিতে ভাবিতে পুত্রকে প্ৰদান করাই স্থির করিলেন । কিন্তু তদ্বিষয়ে পত্নীর কি মত, জানিবার জন্য উৎসুক হইলেন । সন্ন্যাসীর অনুমতি লইয়া পত্নীর নিকট গমন করিলেন। যাইয়া তাহাকে সকল কথাই বলিলেন । ব্ৰাহ্মণী শুনিয়া বলিলেন, “আপনার মতই আমার মত । আপনি যাহা কৰ্ত্তব্য বিবেচনা করিবেন, আমার তাহাতে বাধা দিবার অধিকার নাই।” তখন মুকুন্দপণ্ডিত সন্ন্যাসীর সমীপে প্ৰত্যাগমন পূর্বক তঁহাকে প্ৰণাম করিয়া পুত্র নিত্যানন্দকে তঁহার করে সমর্পণ করিলেন। সন্ন্যাসীও পণ্ডিতের তাদৃশ আচরণে সন্তুষ্ট হইয়া নিত্যানন্দকে লইয়া প্ৰস্থান করিলেন। সন্ন্যাসী গমন করিলে মুকুন্দ পণ্ডিত পুত্ৰশোকে মূচ্ছিত হইয়া ধরাতালে পতিত দুইলেন। পতিপ্ৰাণা পদ্মাৱতী নানাপ্রকারে পতিকে সাস্তুনা করিতে লাগিলেন। তিনি নিজের শোক আচ্ছাদন করিয়া পতিকে বুঝাইতে লাগিলেন। কিন্তু তঁহার কোন চেষ্টাই ফলবতী হইল না। পণ্ডিত পুত্ৰশোকে বিহবল হইয়া অন্নজল ত্যাগ করিলেন। পদ্মাবতীরও সেই দশাই হইল। অত্যািল্লকালের মধ্যে উভয়েই লোকান্তরে গমন করিলেন। পিতামাতার লোকান্তর গমনের পর অবশিষ্ট পুত্রগুলি একচক্রার বাস পরিত্যাগ পূর্বক বাড়ির গ্রামে যাইয়া বাস করিতে লাগিলেন ।
এদিকে শ্ৰীনিত্যানন্দ সন্ন্যাসীর সহিত প্ৰথমেই বক্ৰেশ্বর তীর্থে গমন করিলেন। বক্ৰেশ্বর একটি প্ৰসিদ্ধ পীঠস্থান। তিনি ঐ স্থানে বক্ৰেশ্বরভৈরব ও মহিষমদিনী দেবীকে দর্শন করিয়া গয়াধাম অভিমুখে যাত্ৰা করিলেন ।

		 এই পাতা শেষ সম্পাদিত হয়েছে ১৮:৪১টার সময়, ৩ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







